შრომითი უფლებები - ზედამხედველობა - შრომის ინსპექცია


ასოცირების ხელშეკრულება  
ევროკავშირთან ასოცირების ხელშეკრულების მე-14 თავი - ,,დასაქმება, სოციალური პოლიტიკა და თანაბარი შესაძლებლობები“ (მუხლები 348-354) არეგულირებს შრომით უფლებებთან, დისკრიმინაციასთან, შრომის უსაფრთხოებასთან და დასაქმების პოლიტიკასთან დაკავშირებულ საკითხებს, ხოლო ხელშეკრულების დანართი XXX მოიცავს აღნიშნული მე-14 თავის შესაბამის დირექტივებს შემდეგი მიმართულებებით:
· შრომითი უფლებები  - 8 დირექტივა (ამოქმედების ვადა 4-6 წელი);
· დისკრიმინაციის აკრძალვა და გენდერული თანასწორობა - 6 დირექტივა (ვადა - 3-4 წელი);
· შრომის უსაფრთხოება (OSH) -  26 დირექტივა (ვადა 5-9 წელი).
დადგენილი ვადები აითვლება 2014 წლის 1 სექტემბრიდან (DCFTA-ის ძალაში შესვლის თარიღი).

საქართველოს კანონმდებლობა - დაგეგმილი ცვლილებები

2013 წელს, შრომის კოდექსში განხორციელებული ფუნდამენტური ცვლილებების შემდგომ, ეტაპობრივად მიმდინარეობს ქართული შრომის კანონმდებლობის დაახლოება აღებულ საერთაშორისო ვალდებულებებთან. კერძოდ, 2013 წლის შემდგომ, 2018-2019 წლებში პირველ პაკეტად განხორციელდა შესაბამისი დირექტივების (დადგენილი ვადების გათვალისწინებით) ნორმებთან დაახლოების პირველი ეტაპი. 
შედეგად, ცვლილებები აისახა შრომის კოდექსში და ასევე, კანონებში - ,,დისკრიმინაციის ყველა ფორმის აღმოფხვრის შესახებ“, ,,გენდერული თანასწორობის შესახებ“, ,,საჯარო სამსახურის შესახებ“, ,,ადმინისტრაციულ სამართალდარღვევათა კოდექსი“ და ,,სახალხო დამცველის შესახებ”.
ცვლილებების მიმდინარე მეორე პაკეტი ითვალისწინებს შრომის კოდექსში ფართომასშტაბიანი ცვლილებების განხორციელებას, რომელმაც უნდა უზრუნველყოს საერთაშორისო ვალდებულებებთან - დირექტივებთან და შრომის საერთაშორისო ორგანიზაციის (ILO) კონვენციებთან - შემდგომი დაახლოება.
შრომითი უფლებების ჩარჩო დირექტივა (91/533/EEC – deadline 2018)  ქვეყანას აკისრებს ვალდებულებას, შექმნას შრომითი უფლებების ზედამხედველობის მექანიზმი და განსაზღვროს  ზედამხედველი ორგანო.
,,Article 8 - Defence of rights
1.   Member States shall introduce into their national legal systems such measures as are necessary to enable all employees who consider themselves wronged by failure to comply with the obligations arising from this Directive to pursue their claims by judicial process after possible recourse to other competent authorities.“

ქვეყანაში არსებული რეალობის გათვალისწინებით, დაგეგმილია შრომითი უფლებების ზედამხედველობა/სანქცირების ეტაპობრივად ამოქმედება, კერძოდ, პირველ ეტაპზე ,,შრომის ინსპექციის შესახებ“ საქართველოს კანონში ინსპექციის ზედამხედველობის სფეროდ მოქმედი შრომის კოდექსით გათვალისწინებული შრომითი უფლებების ნაწილის განსაზღვრა, რომელიც ამოქმედდება 2020 წელს. 	Comment by Nino Berianidze: გამოქვეყნებისთანავე არა ხომ?
შრომითი უფლებების აღნიშნული ნაწილი მოიცავს შრომის კოდექსის შემდეგ თავებს/მუხლებს:
· თავი IV -   სამუშაო, შესვენების და დასვენების დრო (მოიცავს, ასევე, ზეგანაკვეთურ სამუშაოსაც);
· თავი V -     შვებულება;
· თავი VI - შვებულება ორსულობის, მშობიარობისა და ბავშვის მოვლის გამო, შვებულება ახალშობილის შვილად აყვანის გამო და დამატებითი შვებულება ბავშვის მოვლის გამო;
· მუხლი 35 - უსაფრთხო და ჯანსაღი სამუშაო გარემოს უფლება;
· მუხლი 38[footnoteRef:1] - მასობრივი დათხოვნა; [1: ] 

· მუხლი 39 - არასრულწლოვანთან შრომითი ხელშეკრულების შეწყვეტა.

ამასთან, შრომის ინსპექციის კანონში განისაზღვრება, რომ შრომითი უფლებების ზედამხედველობა სრული მასშტაბით ამოქმედდება 2022 წლიდან.  	Comment by Nino Berianidze: ფორმულირება როგორც გაკეთდება? კონკრეტულ თარიღს ვუთითებთ, ახალი შრომის კოდექსის ამოქმედებასთან ვაკავშირებთ თუ ორივეს ერთად?

აღსანიშნავია, რომ როგორც მოქმედი, ასევე შრომის კოდექსის დაგეგმილი პროექტი, გარდა ზემოაღნიშნული 2020 წელს ასამოქმედებელი საკითხებისა, მოიცავს მთელ რიგ მიმართულებებს, მათ შორის:
· დისკრიმინაცია (თუმცა, 2019 წლის ცვლილებებით, დისკრიმინაციის ზედამხედველობის მანდატი  სახალხო დამცველს მიენიჭა. არსებული გეგმით, შრომის ინსპექციას განესაზღვრება დისკრიმინაციის სისტემური შემთხვევების (ხელშეკრულებები, შინაგანაწესი და ა.შ.) და არა კონკრეტული ქეისების ზედამხედველობის მანდატი);
· წინასახელშეკრულებო ურთიერთობები, შრომითი ხელშეკრულებების დადება, ხელშეკრულებების განსაზღვრული ვადით დადება;
· თანაბარი სამუშაოსთვის თანაბარი ანაზღაურება;
· [bookmark: _GoBack]გონივრული მისადაგება (შშმ პირებისთვის გარემოს ადაპტირება) - თუ განისაზღვრება ეს საკითხი პროექტში;
· შრომის ანაზღაურება, შრომის პირობების შეცვლა;
· შრომითი ურთიერთობების შეჩერება, შრომითი ხელშეკრულებების შეწყვეტა;
· დამსაქმებლის ურთიერთობა სრულ და არასრულ განაკვეთზე დასაქმებულებთან მიმართებით, მათ შორის პროფესიული გადამზადებისას;
· გამოსაცდელი ვადა;
· კოლექტიური ხელშეკრულებები;
· დასაქმებულების ინფორმირება/კონსულტირების ვალდებულება;
· დავები, გაფიცვა, ლოკაუტი.





